
Primera carta de San Pablo a
TIMOTEO

Nuédacaniu jindcu
1 Nuyd, Pablo, apdstolu Jesucristo shinaa,

banuerriu Dios wanacaala nacu wasedeerri
waya, Wawadcali  Jesucristo, washinaa

wanéndani wayaca. 2 Nutdna jirru lidni
caashta Timoteo, yaawayi nucuulee éebidani
nacu, nuwowai Dios Wasalijinaa ya Cristo Jesus
washinaa Wawadcali yda jirru liwiteu, jishinaa
carruni jinaatai ya sdictactaca jiwowa yaca.

Nuiiwani jirru lijunta naa'a éewidenai jocani
ydawaiyii

3 Léjta jinisa numa jirrui quéecha'inaa
joctanaa nudu chaléeni cdinabi ji'ineerri
Macedonia, quéewique'e jimdacacoo chacdalee
jl'ineerri Efeso, quéewique'e bdnua nali
choniwenai  quéewique'e jocu néewida
bdawatai witeeshica, 4 u'éemi nachudni nda'a
nadiiwadedanimica ya chuanshi jocai amdaarra

nandcu nda'a nawerrinaibimica. Lidni witeeshi
téenai bdacai nacdita yaacaque'iu, ]OCB.I éewa

liwdna liwdalia néebidauca lida'a Dios wowaini
limédaca.

> Lid'a Dios woOwaini liméda lidjcha lidni
runaa caniinaa wacdba yaacacoo, lidjcha lid'a
caniinaabee finuerri dabai wowashi masdaculai,
dabai witeeshi sdicai, ya dabai wéebidani
ydawaiyica. 6 Aabi jiéneu bdawachala liticha

lidni ya yuqueneu caita yaaqueneu, jocai
danama ndacueji. 7 NawoOwaini namédacoo
quéewidacani lid'a ley Dios shinaa, ne jocai
néemi lid'a namanija, ne jini lid'a néewidani
jicd'a lid'a yaawaiyi namaca.

8 Waa léenaa lid'a ley saicai wérri, chacta
waméda léjta liwowai limédaca, 1éjta liyayu'u.
9 Runaa weédacanicoo, jini ley naa nali nda'a
meédenai sdicaica. Lid'a ley naani quéewique'e
nda léenaa nda'a médenai maashii ya naa'a
jécani éemi, ya nda'a madaashiicanica ya
cajiconaanica, nda'a jocani cawaunta Diosru
ya lid'a éebidani nacu, ya nda'a i{inuenai
nashinaa nasalijinau ya natiwa, quininama

finuenaica, =10 Ya nda'a médenai maashii
ndiinaa ydaajchau, ya naa'a washialicuenai

médenai maashii ndajcha waacoo, ya nda'a
iinaca médenai mdaashii naya waacoo lécchoo,
ya nda'a nawénda ya nawéni chdniwenai, ya
nda'a canuma yuwicanica; ya naa'a jurenaiu
maweéni; lidni liwdwaiyu limaca, nda'a médenai
lid'a ydirrico éewidenai sdicai junta. 11 Ya lidni
sdicai éewidani léewa waiinuni sdicai wérri
chuanshi, léewidani wayd nacu weéewaunaa
waacoo dacairra, lid'a Dios sdicai weérri
madacani nuli.

Ydirri sdicai ndcu lid'a carruni jindatai Dios
shinaaca

12 Nud sdicai washinaa Wawdcali Jesucristo,
liya yairri nuli dandanshi, niwata cdaberri
nuéebida lindcu limdaca nuya nuyudaque'e
lishinaa trdawaju ndacu, 13 bdawita nuya
quéecha numa chuanshii maashii linacula,

nucanaquedani ya nucaitani. Ne liyd Dios
carruni jinaata licdba nuyd, niwata nuya ujnibi
jocai éebida linacu ya jocu nua léenaa lid'a
numédanica. 14 Chawa jani washinaa Wawacali
yaa nuli liwiteu mdaanui weérri, ya lia nuli
lid'a nuéebidani nacu, ya lid'a caniinaabee
wawaalianica washinaa runeerriu Cristo
Jesusru.

15 Liéni ydawaiyi wérri, quininama runaa
néebidacani: lid'a Cristo Jesus iinuerri cainabi
itala quéewique'e litée nda'a cajiconaanica
dacairra, naucha narra nuya quéechanacu
sai. 16 Tdndawa, Dios waalia carruni jindata
licaba nuyd; quéewique'e Jesucristo iyada
nundcu quininama sdica witeeshica. Nuya
iinue numédacoo nuyadacoo nali naa'a rianaa
néebida linacu, quéewique'e wéewa nawaalia
lid'a cawicaishi jocai amdarra. 17 ;Waa
lirrd mdaanui licdbacoo, ya caddananibee weérri
mamaarraca €erri, lirru lid'a rey jocai amaarra,
lid'a jocai éewa maanalica, jocai wéewa
wacabaca liya bacai Dios! Chdacajani.

1819 Timoteo, nucuulee, nuda jirra lidni
trdawajuca quéewique'e jliinua yaacacoo sdica
lidni finua yaacashica jéebidani ndcu, ya sdicai
witeeshiyu, 1éjta lid'a namdni quéecha naa'a
éenajinai nda'a tdanianaimi jinacu liji'inaa licu
Diosca. Aabi jécta néemi jiwdnacaala nashinaa
nawiteu yuqueneu nashinaa néebidani nanacu.

20 Liéni bésuneerriu nali nda'a Himeneo
ya Alejandro, ndani néejueda Wawasimirru

quéewique'e néewidacoo jocubeecha nama
maashii chuanshi Dios junta.

Chitashia arrtunaa isdtacoo Dios ytcha.

1 Quéechanacu numadca irrit iméda isata
Diosru, isata Dios yucha, isata ichaba ya
yaa sdicai Diosru quininama nandcu ndaa'a
choniwenaica. 2 Arrinaa wasdta Dios yucha
nanacu nda'a wanacaleenaica, ya nda'a
banuenaica, quéewique'e wéewa sdicta
wawoOwa ya wacdwica machunuca, ya jini
linua yadaquenaiu, cawdunta waya Diosru,
ya cawauntaque'e quininama licabacanaa.
3 Lidni sdicai ya licdba sdictai lid'a Diosca téerri
waya dacairra. ¢ Liyd wowerri quéewique'e
quininama naiinu nda léenaa ydawaiyiica,
ya ndaque'iu quininama dacairra. 5 Ai bécai
rimi Dios ja'a; &i baqueerri Washidlicuerri
éeneerri litée quininama washidlicuenai
quéewique'e naya Dios ydajcha, liji'inaa lid'a
Washidlicuerrica Jesucristo. 6 Niwata Jesucristo
éejuederri licawicau quéewique'e quininama
chéniwenai éewa ndacoo aacairra, 1éjta liayu
chudnshi liydali léerdimi ricu. 7 Tdndawa
nuyd Dios mdacani téerri'inaa lichuani ya
apostolu, ya namdaca nuli quéewique'e
éewiderriu lindcu éebidani, ya lid'a ydawayiica
nda'a jocani judio. Ne liéni numani yaawaiyi
waliérra; jocaita numashi yuwica.

8  Chawa jani, nuwowai nda'a
washidlicuenaica nasata Dios yucha quininama
matuinaami, ya nandcuda nacdajiu Diosru
woOwashi masdculai, jini liwirri woéwa ya
jini cditeerri 9 Ya nuwolwai quéewique'e

nda'a Ilinaca nasuwa nabalau léjta ilina
iibala cdbacanaa, imiyaiyu ya sensiyuiyu
lécchoo; quéewique'e nachunicoo ne jocai
jiérri ruwitau quéewique'e nacdba ruyad, jini
oroyu, ya liba cawénini, jini iibalashi cawéni
wérri, 10 arrdnaa iméda sdicai, 1éjta arrunaa
naméda nada'a iinaca méaqueneu nayau Diosru.

11 Rud'a finetoo runaa ruéemi lid'a néewidani
nacu manumata, cawdauntaque'e qumlnama

ruyd ndajcha wénacaleenaica; 12 ya jocu
nuinda quéewique'e rud'a linetoo éewida
ichaba choniwenai naneewa, ya jocaque'e
ruwdanacala lid'a washidlicuerrica. Nuwowali
ruyaque'e manumata, 13 niwata Dios méderri
quéechanacu Adan, lidwinaami ruéd'a Fvaca;
14 ya Adan jocaite Wawdsimi chalujueda,
ruyawani rud'a iinetooca, lichdlujuedate ruya
rucau jiconaashi riculate. 15 Dios méetuaminaa
rujiconaa rud'a Ilinetooca ya tdminaa litée
ruya dacairra, rumeédacta quininama sdica
léjta tuwashi, ya ruéebidacta mamadarraca,
caniinaabee nacu, jini rujiconaa ya imiya ruya.

3

_Chitashia @ runaa  namédacoo  nda'a
wdnacaleenaica iglesia ricu

1 Liéni yaawaiyii walidni: Baqueerri
wowerricta lidrru iglesia ricu
liwdnacaalaque'e, wowerri dabai trdaawajo
sdicai. 2 Tadawa, lid'a licdbacanaa
lid'a waaleerri lid'a wdanacaalashica léjta
wanacaleerri jini jiconaa. Arrunaa liwdalia
bacau rimi liinuwa, vya liyadque'e d&abai

cawicaishi  cawauntai, dabai  chudnija,
catrdawajaacai ya joca liséwica ydaarru.
Arrunaa léewa liwina choniwenai liibana
riculau mamadaarraca; arrunaa léewa
léewidaca. 3 Jocai arrunaa cdirracalaicani,
jini liwowaica liinua ydacacoo, arrdnaa saicai
weérri liya, machunucai ya jocai maaca liwdwau
warriwa nacu. 4 Arrunaa léewa liwdnacaala
liibana ricu sdna, ya léewidaque'e léenibiu
juménani nayd ya cawauntani quininama. > Ne
joctacala léewa liwdnacaala chunsai liibana
ricu sanaca, ¢chitate quéewau'u jini lituya
lid'a iglesia Dios shinaaca? 6 Tandawa, lid'a
wanacaleerrica jocai éewoo baqueerri waalii
éebidaca, carrunataca madaanui licdbacoo, ya
licdacoo 1éjta Wawdsimi cdayu'u lirricula lid'a
cachaninaica. 7 Arrunaa cawaunta nacabacani
nda'a jocani éebida Dios nacu, queew1quee
jocu licdu bainabee ricula nandneewa naa'a
choniwenaica, ya licd'echau Wawasimi shinaa
maashii ricula.

Chitashia runaa namédacoo naa'a nayudenai
pastor iglesia ricu

8 Chacdbacanaa, nda'a yudenai pastor
iglesia ricu, runaa washialicuenaicani
cawauntani, ya séewirrinaa naméda lid'a
namanica, ya jocani cdirracalani, jini
nawoOwaicala nawdalia shinaashi meenaarm

naméda madashii choniwenairru. 9 Arrunaa
nachdanacoo lirru lid'a ydawaiyi ndyadanica,

lid'a wéebida ndcu ya nawdaliaque'e
masaculai witeeshica. 10 Quéechanacu
arrunaa néeneda naya, ya lidwinaami,



1 TIMOTEO 3:11 vii 1 TIMOTEO 3:16

ya jocta nawadalia najiconau néewaminau
namédacoo léjta nayudenai pastor iglesia ricu.

11 Chacdbacanaa, ndaa'a_{inaca cawduntani
werri, jocani caiiwadedacani chuamshi

shinanaa, cawauntani ya machdcani quininama
nacu. 12 Baqueerri yuaderri pastor iglesia ricu,
runaa liwdalia bdcau rimi liinuja, ya léewa
liwanacaala sdica werri léenibiu ya lishinaa
quininama liibana ricu sdna. 13 Niwata nda'a
yudenai pastor iglesia ricu, médenai saica
nashinaa trdawajo, ndiinuni'inaa naliwoo dabai
yaarruishi cawéni, ya chawiteemi wérri ja'a
néewaminaa natdaniaca néebidauca Cristo
Jesus nacu.

Lid'a yaawaiyiica tiyaderricoo lindcueji lid'a
wéebidani ndcu
14 Nunénda nudacoo nucdba jiyd; ne nutdna
jirru liani, 15 quéewique'e, bdawita nudécudau,
jldque'e léenaa chitashia jini runaa jimédacoo
Dios shinaa éenajinai {ibi, léwa lidni iglesia
Dios cawiica, lid'a iglesia wineerri ya tuyerri
ydawaiyica. 16 Yaawaiyii atéwai jocu wéewa
waiiwadedaca lid'a wéebidani nacu badjialai
maanui wérrica:
“Cristo iinuerri cdinabi itala limédacoo
washidlicuerriyu,
néenee Espiritu Santo iiyada majiconaiyu,
ya nda'a angelbini nacabani.
Naiiwa nali chdéniwenai ydaine quininama
cainabi ita'aa,
nda'a éebidenai lindcu quininama cainabi,
ya narrishibiani saicai wérri dacairra.”

Nda'a shirruedenai nawiteu liucha lid'a
néebidani ndcujoo

1 Ne lid'a Espiritu Santo limd'ee
jucamarranaa, cha 1é'e amaarractala'inaa
liyaca lid'a éerrica, d&abiminaa danaujoo
litcha lid'a néebidani nacu, nasiguiaminaa
naa'a espiritu cachalujuedacanica ya
néewidani nandcu naa'a f{inuenai demonio
néenee. 2 Namédaminaa nawanacaala nda'a
choniwenai chamaini witeeshi ya canuma

yuwicani, nashinaa nawitee marquerriu
nashinaa jiconaashi Ujni jidrruyucani. 3 Naani
chéniwenaica jocu nainda néda yaacacoo,
ya jocu nainda ndaya matuinaami Iyacaishi,
ne Dios quénudanica quéewique'e naa'a
éebidenaica ya lécchoo nda'a yaine léenaa
lid'a yaawaiyica ndayaque'ini, ndaque'e saicai
Diosru. 4 Ne quininama lid'a Dios quénudanica
sdicai wérri; ya jini wéewani wadanaa jiucha
warrishibiactani waa sdicai Diosru, > niwata
lid'a Dios chudnica ya isata Dios yucha limédani
majiconaa.

Bdqueerri sdicai catraawajaacai
Jesucristorru

6 Ne jéewidacta quininama lidni nali nda'a
jéenajinai, ya jiya lid'a Dios chudnica ya lid'a
sdicai jéebidanica nacu séewirrinai jiya nacu,
jiya bdacai cashirruedacai saicai Jesucristorru.

7Ne jocai jiméda liwanacaala nda'a chudnshi
éerri ricu sdnaca ya mawiteeca. Jimdaca
jicAwicau Dios cdaji ricu mamaarraca;

8 dawita lid'a ejercicio sdicai wandanairru
maayabaca, jimaaca jiydu Diosru saicai
quininamarru, niwata inda wali sdicai lidni
wacawicaca, ya lid'a wacawica wabéechala
sdaica. 9 Lidni ydawaiyii walidni, arrunaa
quininama néebidacani. 10 Tdndawa lidni,
watrdawajaa ya waméda wadananiu, niwata

wamadaca wanéndaca lidni lid'a Dios cawiica,
lid'a wasedeerri quininama chéniwenai, nali

chunsai nda'a éebidenai linacu.

11 Lidni arrunaa jibdnua ya jéewida d&abi
mawi. 12 Ujicdba jiydu jinica jiwéni, bdawita
iculirrijui jiyd, mawi jiyada jiwiteu nali
chaléjta éebiderri Dios chudni nacu, chaléjta
jitdaniacala, chaléjta jiyayu'u jiwowa ydajchau,
ya jéebidacala ya jicawica jini jiconaa.
13 N4cula nuiinu jichdna jilid nali néa'a
chdoniwenaica lid'a Dios chudnica, jié nadanani
naa'a jéenajinai ya jéewida naya. 14 Ujinda
amaarraca lid'a sadicabee Dios yaani jirru,
quéecha'inaami Dios wdana salinaica iglesia
isanaca nachanaa nacdajiu jindacu.

15 Jimdaca quininama jiwiteu lindcu
lidni, néewaque'e nacaba quininama léjta
jiddwinacoo jindcu. 16 Jituyau jiya jajiu, lid'a
jéewidau'u dabi, jiau cabadlininaa quininama
nacu. Ne jimédacta chani'i, jéewaminaa jiécoo
dacairra jiya jajiu, ya chacabacanaa naa'a
éemenai jirrd, néewaminaa ndacoo dacairra
lécchoo.

S

Chita éewau'u jiya naajcha naa'a



1 TIMOTEO 5:1 X 1 TIMOTEO 5:10

éebidenaica

1 Ujicditadeda lid'a salirranica, bdawachata,
jéewida liwitee chaléjta ujni jisalijinaa, jiya
ndiibi nda'a iculinaica ya jid nawitee léjta
jéenajinai. 2 Nda'a salituenica, jiyd rudjcha
chaléjta jitiwa; ya nada'a miydcanai, chaléjta
jéenajinai lina, witeeshi majiconaiyu.

3 Jiyuda mdanirrinica nda'a jocani wdalia
tdnashia yuderri nayai. 4 Ne baquetoo
mdanirriuctani ruwdalia rucuuleu jocta
rutdqueerri, naydwa quéechanacu éewenaa
néewidacoo naméda nacabacanau ndajcha
nda'a chunsana néenajinaica, caniinaaque'e
nacdba nasdlijinau 1éjta caniinaa nacaba naya
lécchoo, 1éwa sdicai liéni, saicai Dios caba
lécchoo. 35 Ne rud'a ydawaiyii madanirriuca,
rud'a maaquechooca bacai, mdaaquechoo
ruwOwau Dios nacu, jocau iiyabau rusatacoo
Dios yucha éerri jutainchu ya tadayee lécchoo,
quéewique'e Dios yuda ruya. 6 Ne rud'a
maanirriuca meédechoo léjta éerri woéwau,
mdanaliu ydca rucdwica ydajchau. 7 Jibanua
nali naa'a quininama lidni, quéewique'e
jécubeecha arrunaa nacdida iiwanaa. 8 Ne lid'a
jocaita tuya léenaaca, mawi'inaa chunsana
léenajinaica, jocai méda nacabacanaa ndaa'a
éebidenai Dios chuani, chdi jica'a lid'a mawi
cachaninai witee nducha naa'a joca éebida
Dios nacu.

9 Tashia natdnacta naji'inaa naa'a
maanirrinica, arrunaa nayaca bacai ndja
nda'a wdaalenai mawi sesenta camui, ne rua'a
wdaalechoomi bacairrimi runirrijau. 10 Néewani

nda léenaa nacu lid'a sdicai rumédanica:
Dawinechoo saica ruéenibiu, sdica witee
ndiinucta rubana ricula, badedeechoo naiiba
nda'a éebidenaica, ruyudacta nda'a carruni
jindatanica; ne lécchoo, ruwowa rumédaca
quininama sdicai. 11 Ne jécu tdna naji'inaa
néeni nda'a madaanirrinica waalianai piitui
camui, niwata ruiinaa wana rushirricoo Cristo
yucha, woOwainai nawina yadacacoo waaliiyu
bdniu, 12 nawdalia najiconaa naya jdjiu, joca
naméda léjta namayu nali quéechanacu.
13 Ne lécchoo najinaniu cuita jutainchu, ya
naméda ndinuniu lécchoo, ne jocanita Iinu
bdcai canuma yuwicani lécchoo, niqueneu
quininama nacu ya naiiwadeda jocai sdicanata
ndiiwadedaca. 14 Tdnda nuwodwai nda'a
madanirrini  miydcanaica ruéewa ruéda
yaacacoo waaliiyu, nawaaliaque'e néenibiu,
natuyaque'e nabanau léjta iina, jocubeecha
nda lirru ydarrushi lid'a najinaica. 15 Ne dabi
nda'a maanirrinica najidu Jesucristo yucha,
jdiwa ndawai Wawasimi yaajcha.

16 Ne baquetoo iinetoo éebidechoo Cristo
nacu, ruwaaliacta ruéenajinai mdaanirrini iibiu,
arrunaa iyadacani, jocubeecha caducuni liya
iglésiarru; chaminaa iglesia éewa liyuda naya
nda'a maanirrinica jinini yuda mawli.

17 Nda'a salinaica wdanacaleenai saica igle-
sia, €éewenai cawaunta icdba mawi, ndaa'a
yaawaiyinica iiwa ya éewidenai Dios chudni.
18 Ne lid'a Dios chudni lima'ee: “U'ib4ji linuma
lid'a pacaaca jaicta litrdawajaa liya cai”. Né'e
lima'ee lécchoo: “Lid'a trdawajeerrica iglesia

ricu, éewerri lirrishibia liwéniu lécchoo”.

19 Ujiméda nawdanacaala nda'a tdanianai
lijunta lid'a salirrani éewiderri iglesia ricu,
jocta liwaalia chamata jocta matalitai cdbenai
liyd. 20 Nda'a médenai ndacoo najiconau,
arrinaa naarracani quininama naneewa,
quéewique'e chacdbacanaa cdarru nda'a
aabica.

21 Nubadnua jiyd Dios naneewa, Jesucristo
naneewa ya naa'a angelbini Dios winani
lécchoo, jiméda quininama lid'a nuwanani
jimédaca, ya machdcani jiyda quininama
yaajcha, jicAba  quininama = dabenaa.
22 Ujichdnaa jicdajiu dabi nacu joctanaa jia
léenaa liwitee sdica, jocubeecha jiméda
jijiconau ndajcha. Jittyau liacha lid'a
quininama maashiica.

23 Niwata éerri jutainchu bdlinacoo jidawai
nacu, ujiirra shiatai bacai liydwoo, jéewa jiirra
piitui vino lécchoo.

24 Najiconaa nda'a dabica, nacdabani
jucdmarranaa joctanaa ndau liyactala caberri
yaawacta cajiconaajani, ne dabata naani

léenaa lidwinaami. 25 Ne chalécchoo,
lid'a saicai namédani lécchoo nacabani
jucamarranaa; ya lid'a jocai nacaba, joca'inaa
maacau libayacoo séewirrinaa.

6

1 N&a'a arrunaani triawajaaca nawacanairru

maweéni, arrunaa nda'a nacaarruni'inau
nawacalirru,  arrunaa cawdunta naya,

jocubeecha licdida naiiwanaa Dios ji'inaa

nacucha, jini natdaniacala maashii linacu
lid'a wéewidani nacu. 2 Ne adabi wadaliacta
nawacanai éebidenai Dios chuani, néewaque'e
cawduntaque'e naya, niwata néenajinaiwajani
éebiderri Jesucristo chudni ndcu; tddawa,
arrunaa iyuda naya sdicai wérri mawi, tindawa
naa'a rishibianai nashinau sdicai traawajuca,
éebidenai lécchoo, ya éenajinai caniinaa icaba
naya.

Ricucaishi yaawaiyiica

Jéewida ya jiiwa nali lidni: 3 Ne d4abi
éewidacta 1iya bdawatai liucha lia'a 1éewidani
iya ndcu, ya jocu daabenaa liya lidjcha
lid'a ydawaiyica néewidani nacu, Wawadacali
Jesucristo ndcue saica, ne jocani eewida léjta
wawitee, 4 ne baqueerri sdictai cdbacoo liya
jdjiu liwitee ricuejiu, ne jini ydani léenaa.
fiserri litiania nanacu naa'a chuéanshi jécani
sdica licdbaca, ne vyaairri lindcu chaléjta
balinacaalashi; ne léwa liinucteji lid'a cadéni
nacaba ydacacoo, jocu daabenaa nawitee,
mdashii linuma, jocu léebida lindcu, > ya
liinua ydacau éerri jutainchu aabi ydaajcha,
ndajcha naa'a choniwenai mdashii witee, ya
jocai lid léenaa lid'a ydawaiyica, wineerri
lid'a witeeshica chdji'i warriwa nacueji. ¢ Ne
jucamarrai yaaca lid'a wawiteeca, yaawaiyii
cawéni werrica, ne bacai lirru lid'a saictai
wowa lidjcha lid'a liwdalianica. 7 Tada jini
waindani litala 1éji liéni cainabica, jini'inaa
wéewani watéecojoo. 8 Aicta wdaayanijaa ya
ai wabalajaa, ta éewa sdicta wawowai lidjcha

lidni. 9 Nda'a wowenai nawdaalia mdanui wérri
warruwaca, jocu néenaa nawdanta lid'a maashii
méda nawowa licu, ya liwdna napénsaa dabata
matuinaami mawiteeyu, ya lid'a maashiica
téerri washidlicuenai carruni jindatactala'inaa
naya, ya chaléeni nducaquictala'inaacoo.

10 Niwata lindinaa lid'a warrawaca, ndawiderri
nawitee naa'a washidlicuenaica, namédaque'e

maashii liyu lid'a warruwaca, naa'a sdictani
cabacani lid'a warruwaca, lindawida nawitee
liucha lid'a néebidauca. ]alwa carruni jinaata
naméda nacawica naya jajiu.

Lid'a sdicai linua ydaquerricoo lindcu lid'a
léebidauca

11 Ne jiyd, washidlicuerri Dios shinaa,
jimaaniu lidcha lidni quininama maashiica.
Jitée cawicau machdacani, maaquerri jiwowau
Dios nacu, jiwaaliaca jéebidauyu, caniinaaca
jicdAbacani, u'linu jiyd nuchudni nacu
mamaarraca, jidu jibéechalau, imiyaiyu jiwowa
yaajchau. 12Jiinua ydacoo lindcue lid'a sdicaica
jéebidau Dios nacu, ujinda lidcoo jiucha
lid'a cawicashi jocai amdarra, lindcuejiwa
Dios maida jiya, tanda linacueji liiwa jirra
quininama nandneewa ndaa'a chodniwenaica.
13 Chocaja'a, Dios naneewa, ydairri nacawica
quininama ydaanai lirricu lidni éerrica, ya
Jesucristo ndneewa, cha lécchoo liméda dabai
liiwa nali sdicai, ya liiwa sdicai chudnshica
linaneewa lid'a Poncio Pilatoca; nubdnua jiya,
14 jimédaque'e chaléjta nubanuau, jocai jéewa
jlwana nanaawidaca, jocubeecha arrunaa
nucaita jiya. Jiméda chani cdashia liinuctala

lid'a Wawadcali Jesucristoca. 15 Dios méda
quininama dabenaa licabacanaa chaléjta
limayu, liydAwa bacai Dios sdicai wérri ydairri
quininama ita'aa, ndiibicha nda'a reyebinica
liya mawi mdanui nducha ya nadiibicha
nda'a wanacaleenaica, liya mawi madanui
nducha. 16 Liydwa bdacai jocai mdaanali, yaairri
dabai camarrashiyu jinicta éenaa lirrunicoo.
Jini baqueerri washidlicuerri éeneerritee
licAbacani, jocai'inaa léenaa licabacani.
jBacai Dios ydairri'inaa mamadaarraca éerri!
Chawajani.

17 Nda'a wdalianai warruwa lita'aa lidni
cainabica, jibanua nali jocubeecha maanui
nacabacoo, jocubeecha namdaca nawoOwau
lindcu lid'a nanéndani naydca warrdwa nacu,

niwata lid'a warrawaca €éewerri amaarraca,
]1n1 wéni. Imadaca iwdwau Dios nacu, hyammaa

yaa wali quininama lid'a warrdnaani'inaa
waliwoo, quéewique'e liméda wali sdicai.
18 Jiwdna naméda lid'a sdicaica, quéewique'e
namédacoo ricubiniyu naméda sdicaica.
Jiiwa nali nanéndaque'e nayudau'inaa naa'a
carruni jindatanica. 1° Chdwaminaa nawdalia
ricubinique'e naya, lidminaa nali nadanani,
yaairri'inaa nali cabdlininaa nabéechalau,
ndiinuminaa lid'a nacadwica jocai amaarra.

Liiwa lirru baitaa lia'a Timoteoca

20 Timoteo, tuya sdica lidni nudni jirru jicaaji
ricu. Ujéemi chuanshi matuinaami éerri ricu
sai mawéniica, jini jidcala liwibanaa nali nda'a
chéniwenai mainai ndacala léenaa, ne jinini
yaani léenaa; 21 ne dabi nda'a nandawida

nawiteu, lidcha lidni nawitee jocai ydawaiyi,
shirreneu liucha liani léebidauca,  Nusata
Dios yucha irrt'inaa lidque'e irru saicabee

indcu'inaa.

